
Árvvoštallančilgehus Ohcejoga gieldda váldostivrii jagis 2024 
 

1.1  Dárkkistanlávdegotti barggut 
 

Dárkkistanlávdegoddi fuolaha gieldda hálddahusa ja ekonomiija dárkkisteami ordnemis. 

Gieldalága 121 § mielde dárkkistanlávdegotti bargun lea: 

- * válmmaštallat váldostivrra mearrideami várás hálddahusa ja ruhtadoalu 

dárkkisteami guoski áššiid; 

 

- * árvvoštallat, leago váldostivrra ásahan doaimma ja ekonomiija mihttomearit 

gielddas ja gieldakonseartnas ollašuvvan ja leago doaibma ordnejuvvon 

boađuslaččat ja vuogálaččat; 

 

- * árvvoštallat ekonomiija balanserema ollašuvvama rehketdoallobajis sihke fámus 

orru ekonomiijaplána doarváivuođa, jos gieldda balánssas lea govččakeahtes 

vuollebáza; 

 

- * fuolahit gieldda ja dan vuolleservošiid dárkkisteami oktiiheiveheamis; 

 

- * bearráigeahččat Gieldalága 84 §:s ásahuvvon čanolašvuođaid 

almmuhangeatnegasvuođa čuovvuma ja doalvut almmuhusaid váldostivrii diehtun; 

ja 

 

- * válmmaštallat gielddaráđđehussii evttohusa bargguidis guoski 

hálddahusnjuolggadusa mearrádussan sihke árvvoštallama ja dárkkisteami 

bušeahttaevttohussan. 

Ohcejoga gieldda hálddahusnjuolggadusa mielde dárkkistanlávdegoddi berre lassin: 

- * čuovvut rehketdoallodárkkisteaddji dárkkistanplána ollašuvvama sihke muđuige 

čuovvut rehketdoallodárkkisteaddji bargguid čađaheami ja dahkat dárbbu mielde 

evttohusaid rehketdoallodárkkisteami ovddideami várás 

 

- * fuolahit, ahte rehketdoallodárkkisteami várás leat dárbbašlaš resurssat, mat 

dahket vejolažžan rehketdoallodárkkisteami čađaheami almmolašhálddahusa buori 

rehketdoallodárkkistanvuogi gáibidan viidodagas 

 

- * dahkat álgagiid ja evttohusaid dárkkistanlávdegotti, rehketdoallodárkkisteaddji ja 

siskkáldas dárkkisteami bargguid oktiiheiveheamis nu vuogálaččat go vejolaš. 

Árvvoštallama bohtosat raporterejuvvojit jahkásaččat árvvoštallančilgehusas, mii 

addojuvvo váldistivrii. Ovdal árvvoštallančilgehusa gárváneami dárkkistanlávdegoddi 

sáhttá addit váldostivrii daid čilgehusaid, maid oaidná dárbbašlažžan. 

Dárkkistanlávdegoddi sáhttá raporteret rehketdoallobaji áigge váldostivrii maiddái eará 

mearkkašahtti fuomášumiin. 

1.2  Dárkkistanlávdegotti čoahkku 
 

Fásta lahttu                                     Várrelahttu 

2.1 Jagi 2023 árvvoštallančilgehusa gieđahallan 
 

Váldostivra gieđahalai jagi 2023 árvvoštallančilgehusa 10.6.2024 § 29. Váldostivra merkii 

árvvoštallančilgehusa diehtun. 

 

3.1 Gieldda ekonomiija 
 

Rehketdoallobaji 2024 rehketdoalloloahpahus lei 82 201 euro vuollebázalaš. 

Govččakeahtes vuollebáza ii lean, baicce gieldda iežas kapitálii čoggon badjebáza lei 

rehketdoallobaji loahpas 5 721 802 euro. Gieldda loanat geahppánedje 1 274 304 euroin. 

Gieldakonseartna badjebáza lei 11 390 euro ja čoggon badjebáza balánssas 4 222 874 

euro. Gieldda loanat geahppánedje 1 492 413 euroin. Gieldda loanat ja 

láigoovddasvástádusat ledje rehketdoallobaji loahpas 8 419 Euro/ ássi go konseartnas 

seamma dovddaldatlohku lei 9 207 Euro/ássi. Ollesloatnamearri gielddas lei 9 561 752 

euro.      

Bušeahttaevttohusas jahkái 2024 leat hálddahusgottiid mielde meroštallon 

boađussuorggit, maid bušeahttaevttohus lea váldostivrra ektui čadni boađuid ja manuid 

erohusa dahjege doaibmagovčču oasil. Rehketdoallobajis 2024 eai lean mearkkašahtti 

geavahanekonomiija čadni doaibmagovččut mat manne badjel. Teknihkalaš lávdegotti 

doaibmagovčču liigegeavahus čoahkkanii bázahusfuolahusa doaibmaboađuid ja -goluid 

vurdojuvvon fuonit ollašumis. Bázahusfuolahusa dávssat leat loktejuvvon rehketdoallobaji 

maŋŋá nu, ahte ođđa bajádus boahtá fápmui 1.7.2025. 

Lávdegottiid mielde čoahkkáigeassu geavahanekonomiija čadni dásiid bušeahttaloguin ja 

ollašumiin lea ovdanbukton vuolde: 

Doaibmaorgána 
BUŠ+nuppástusa
t 

Ollašupm
i 2024 

Spiehkkaseap
mi 

Spiehkkaseapmi
-% 

Gielddaráđđehus -769 904 -825 215 -55 311 -7 % 

Eallinfápmolávdegod
di 

-535 604 -448 542 87 062 16 % 

Čuvgehuslávdegoddi -4 134 994 -4 164 
397 

-29 403 -1 % 

Teknihkalaš 
lávdegoddi 

-244 639 -371 484 -126 845 -52 % 

 

Gieldalága 118 § mielde gieldda, mii lea erenoamáš váigadis ekonomalaš dilis, 

árvvoštallanmeannudeami sáhttá álggahit, jos gielda ii leat gokčan gieldda balánsii čoggon 

vuollebáhcaga 110 § 3 momeanttas mearriduvvon mearreáiggis dahje jos ássi guovdu 

árvvoštallon konseardnavuollebáza lea maŋimuš rehketdoalloloahpahusas mannan badjel 

1000 euro ja das ovddit rehketdoalloloahpahusas 500 euro. Árvvoštallanmeannudeami lea 

vejolaš álggahit maid, jos 118 § njealját momeantta kriterat ollašuvvet. Tabeallas vuolde 

lea čoahkkáigeassu Ohcejoga gieldda ekonomalaš dilis dáid dovddaldatloguid ektui. 

Kriisagieldakritera  2024 2023 Kritera dilli 

Ássi guovdu rehkenastojuvvon  
čoggon vuollebáza lea gieldda 
maŋimuš 
konseardnarehketdoalloloahpahusas 
unnimustá 1 000 euro ja das ovddit 
jagi unnimustá 500 euro 

Rádjeárvu  
Ollašupmi  

0 € 
3 714 € 

0 € 
3 708 € 

II OLLAŠUVA 

Dahje jos guovtti maŋimuš rehketdoalloloahpahusa mielde čuovvovaš dovddaldatlogut 
ollašuvvet: 

• Gieldakonseartna jahkegokču lea 
guovtte maŋŋálas jagi vuollái 80 
% sihkkumiin 

Rádjeárvu  
Ollašupmi  

80 % 
62 % 

80 % 
210 % 

OLLAŠUVVÁ 
2024 

• Gieldda boahtovearroproseanta 
lea unnimustá 2,0 
proseantaovttadaga eambo go 
buot gielddaid deattuhuvvon 
gaskamearálaš 
boahtovearroproseanta (2023: 
7,38 %; 2024: 7,47 %) 

Rádjeárvu  
Ollašupmi  

9,47 % 
8,40 % 

9,38 % 
8,36 % 

II OLLAŠUVA 

• Ássi guovdu rehkenastojuvvon 
gieldakonseartna loanaid ja 
láigoovddasvástádusaid lohku lea 
unnimustá 50 proseantta eambo 
go gielddaid gaskaárvu  

Rádjeárvu  
Ollašupmi  

150 % 
114 %* 

150 % 
130 % 

II OLLAŠUVA 
 
 

*ollašumiid 
veardádallan lea 

dahkkon 2023 
buohtastahttinlogu 

ektui, 2024 dieđut eai 
velá oažžumis 

• Konseardnaruhtadoalloloahpahusa 
árvvoštallojuvvon 
loatnadikšungokču lea vuollái 0,8 

Rádjeárvu  
Ollašupmi  

0,80 
0,49 

0,80 
1,20 

OLLAŠUVVÁ 
2024 

 

 

 

3.2 Mihttomeriid ollašuvvama árvvoštallan 
 

Dárkkistanlávdegoddi lea mannan čađa geavahanekonomiija doaibmamihttomeriid 

ollašumiid doaibmasektoriid mielde. Ollašumiid raporteren lea rehketdoalloloahpahusas 

valjis ja eanaš čielggas sihke systemáhtalaš. Guhtege doaibmasektorii leat mihttomeriid 

bidjamis meroštallon iežas árvvoštallankriteraid mihttárat ja guhtege mihttárii 

ulbmildásit. 

 

Doaibmasuorgi Doaibmamihttomeriid ollašuvvan 

Gielddaráđđehus 

Oktasaš hálddahus Doaibmamihttomearit ollašuvve eanaš. 

TE-ođastus ovdánii áigetávvala mielde ja lágas 
mearriduvvon ovddasvástádusat bohte fápmui 1.1.2025 
rájes. Sajádatláva gárvvisteapmi maŋŋonii veaháš ulbmil 
áigemearis , muhto lávva lea dohkkehuvvomen jagis 

2025. Maiddái ássama ovddidanprográmma ja siskkáldas 
bearráigeahččama háhkanrávvagiid ráhkadeapmi sirdásii 
jahkái 2025. 

Bargiid bissovašvuohta, fitnodagaid meari lassáneapmi 
dahje turismainvesteremiid lassáneapmi ii leat 
mihtiduvvon rehketdoallobaji áigge. 

Eallinfápmolávdegoddi 

Ealáhus- ja 
eanaguovlodoaibma 

Mihttomearit eanaš ollašuvvan. 

Čuvgehuslávdegoddi 

Čuvgehusdoaimma 
hálddahus 

Ollašuvve muhtun oassái. Bargiid buresveadjin 
ulbmildássái ii leat raporterejuvvon ollašupmi 
rehketdoalloloahpahusas. 

Árrabajásgeassin Ollašuvve muhtun oassái. Buot beaiveruovttu joavkkuin ii 
vel árrabajásgeassima oahpaheaddji. 

Vuođđooahpahus Mihttomearit eanáš ollašuvve. 

Logahatoahpahus Mihttomearit ollašuvve. 

Girjerádjo- ja 
kulturdoaibma 

Mihttomearit ollašuvve. 

Lihkadan- ja 
nuoraiddoaibma 

Mihttomearit ollašuvve. 

Rávesolbmuidskuvla Mihttomearit ollašuvve. Gáiddusoahpahus ii lassánan 
ulbmildási mielde, muhto buot gilit ožžo gurssaid 
jođiheaddjiid báikki ala. 

Giellaguovddáš Mihttomearit ollašuvve. Lágiduvvon muhtin sámegiela 
gurssat. 

Teknihkalaš lávdegoddi 

Teknihkalaš lávdegotti 
doaibmasuorggit oktiibuot 

Mihttomearit eanáš ollašuvve. Sadjebálvalusa oasil 
doaimma mihttomeriid ollašuvvamii ii vástiduvvon 
rehketdoalloloahpahusas. 

- Giddodatdieđuid lei ulbmil buktit ovtta sadjái. 
Mihttomearri ii ollašuvvan. 

- Giellalága gáibidan sámegielat oahpistangalbbaid 
oasil mihttomearri ii ollašuvvan 

- Bargoergonomiijakártemat eai leat dahkkon buot 
bargiide 

- Háhkanláhka- ja goartaskuvlemat eai leat 
ordnejuvvon. 

 

3.3 Gieldakonserdnii gullevaš servošiid árvvoštallan 
 

Konseartna mihttomearit eai leat lasihuvvon bušeahttaevttohussii ja -plánii. Danin go 

mihttomearit eai leat lasihuvvon bušeahttaevttohussii, de ii dain leat sáhttán maiddái 

raporteret rehketdoalloloahpahusas. Dárkkistanlávdegoddi bivdá dás ovddos váldit vuhtii 

maid konseardnafitnodagaid bušeahttaevttohusbidjamis. 

Kiinteistö Oy Ringinvatro boađus lei rehketdoallobajis 2024 vuittolaš 75 128 euro. Iežas 

kapitála loktanii dan oktavuođas 626 148 euroi. Loanaid mearri, mas mielde maiddái 

kapitálaloatna, lei rehketdoallobaji loahpas 2 114 740 euro. 

Kiinteistö Oy Utsjoen Virastotalo boađus lei rehketdoallobajis 2024 vuittolaš 29 653 euro. 

Iežas kapitála lassánii vuoittu mielde ja lei  rehketdoallobaji loahpas 1 033 45 euro. 

Loanat fitnodagas ledje jagi 2024 loahpas 83 199 euro. 

4.1 Dárkkistanlávdegotti čoahkkáigeassu ja vuolláičállosat 
 

Dárkkistanlávdegoddi evttoha čoahkkáigeassun, ahte doaibmamihttomeriid raporteren lea 

rehketdoalloloahpahusas čielggas ja systemáhtalaš. 

Dárkkistanlávdegoddi bivdá ain váldit vuhtii, ahte bušeahttaevttohusas eai leat sierra 

biddjon mihttomearit konseardnafitnodagaide. Dárkkistanlávdegoddi lea fuolas, leatgo 

barggut ordnejuvvon ja juhkkojuvvon hálddahusorganisašuvnnas heivvolaš vuogi mielde, 

vai doaibma lea boađušlaš 

Ohcejoga gieldda doaibmamihttomearit ollašuvve eanaš nu mo ledje plánejuvvon. 

Geavahanekonomiija ollašumiid oasil eai lean mearkkašahtti čadni dásit, mat manne 

badjel. 

Rehketdoallodárkkisteaddji lea addán 8.5.2025 rehketdoallodárkkistančilgehusa jagis 

2024. Čilgehusas fuomášuhtto, ahte gielddaráđđehus lea gieđahallan 

rehketdoalloloahpahusa gieldalága 113 § mearreáiggi maŋŋá. Rehketdoalločilgehusas eai 

leat eará fuomášumit. Rehketdoallodárkkisteaddji lea evttohan rehketdoalloloahpahusa 

2024 dohkkeheami ja vástufriijavuođa mieđiheami čilgengeatnegasaide jagi 2024 oasil. 

Dárkkistanlávdegoddi guorrasa rehketdoallodárkkisteaddji evttohussii. 

 

Ohcejogas 8. beaivve miessemánu 2025 

 

 

 

 

Ismo Manninen      Niila Laiti   

ságajođiheaddji ja várreságajođiheaddji  

 


